
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Коми Республикаса государстволöн киын кутан му участокъяс сійö могъяс вылö, мый абу йитчöма стрöитчöмкöд, гражданалы сетан пöрадок йылысь

Россия Федерацияса му кодекслöн 34 статьяса 1 пункт вылö подуласьöмöн да "Му йитöдъяс юкöнын öткымын юалöм йылысь" Коми Республикаса Оланпаслöн 3 статья серти Коми Республикаса Правительство шуис:

Вынсьöдны Коми Республикаса государстволöн киын кутан му участокъяс сійö могъяс вылö, мый абу йитчöма стрöитчöмкöд, гражданалы сетан пöрадок содтöдын индöм серти.

Коми Республикаса Юралысь                                                        В. Торлопов

Сыктывкар

2007 вося август 31 лун

202 №

ВЫНСЬÖДÖМА

Коми Республикаса Правительстволöн

2007 во август 31 лунся 202 №-а шуöмöн

(содтöд)
Коми Республикаса государстволöн киын кутан  му участокъяс сійö могъяс вылö, мый абу йитчöма стрöитчöмкöд, гражданалы сетан
ПÖРАДОК
I. Панас
1. Тайö Пöрадоксö лöсьöдöма Россия Федерацияса му кодекслöн 34 статья вылö подуласьöмöн да "Му йитöдъяс юкöнын öткымын юалöм йылысь" Коми Республикаса Оланпаслöн 3 статья серти да сійö индö Коми Республикаса государстволöн киын кутан му участокъяс (водзö – му участокъяс), сійö могъяс вылö, мый абу йитчöма стрöитчöмкöд, сетан процедура да критерийяс, сы лыдын Коми Республикаса эмбур агентствоöн (водзö – Агентство) му участокъяс сетöм йылысь заявкаяс видлалан да решениеяс примитан пöрадок.

2. Стрöитчöмкöд йитчытöм могъяс вылö му участокъяс сетсьöны гражданалы  аспом подсобнöй овмöс нуöдöм, сад вöдитöм, скöт видзöм, град йöр вöдитöм, турун заптöм, скöт йирсьöдöм вылö, а сідзжö мукöд мог вылö, мый абу йитчöма стрöитчöмкöд да мый артыштöма му йылысь законодательствоöн.
3. Граждана, кодъяс кöсйöны босьтны стрöитчöмкöд йитчытöм могъяс вылö му участокъяс, сетöны Агентствоö му участокъяс сетöм йылысь шыöдчöмъяс (водзö – шыöдчöм).

4. Шыöдчöмын индыссьö му участокöн вöдитчан мог, сылöн ыджда да места, му участок вылö коран право.
5. Шыöдчöм дорö пуктыссьö:

1) гражданинлöн паспорт копия;

2) законодательство серти му участокъяс дон босьттöг сетöм вылö шыöдчысьлысь право эскöдысь документ копияяс (гражданалы, кодъяслöн эм право босьтны оланпасъяс серти дон босьттöг му участокъяс).

6. Стрöитчöмкöд йитчытöм могъяс вылö му участокъяс сетсьöны гражданалы эмбурö либö кöртымалöмö.

7. Коми Республикалöн государство киын кутан эмбурöн лоан му участокъяс стрöитчöмкöд йитчытöм могъяс вылö либö федеральнöй законодательствоöн индöм пöрадок серти татшöм му участокъяс кöртымалöм кузя сёрнитчöмъяс кырымалöм вылö право вузалöм кузя вузасьöм котыртысьöн (водзö – вузасьöм) лоö Агентство.
8. Вузасьöм нуöдан формасö, а сідзжö вузалан предметлысь медводдза донсö индö Агентство.

II. Стрöитчöмкöд йитчытöм могъяс вылö му участокъяс гражданалы эмбурö сетöм

9. Стрöитчöмкöд йитчытöм могъяс вылö му участок эмбурö сетöм йылысь гражданинлöн шыöдчöм воан лунсянь кык вежон чöжöн Агентство примитö решение да юöртö шыöдчысьлы:

1) федеральнöй законодательствоöн урчитöм пöрадок серти вузасьöмсö нуöдöм йылысь;

2) стрöитчöмкöд йитчытöм могъяс вылö му участокъяс сетöмын подулалöмöн öткажитöм йылысь.
10. Стрöитчöмкöд йитчытöм могъяс вылö му участок сетöмын подулалöмöн öткажитöм йылысь Агентстволöн решениеын индыссьö му участок сетöмын öткажитöмлöн помкаыс.

11. Стрöитчöмкöд йитчытöм могъяс вылö му участокъяс гражданалы сетöмыс вöчсьö вузасьöм нуöдöмöн федеральнöй законодательствоöн урчитöм пöрадок серти.

12. Стрöитчöмкöд йитчытöм могъяс вылö му участок эмбурö гражданалы сетсьö дон босьттöг сэк, кор шыöдчысьöн лоö гражданин, кодлöн эм право босьтны законодательство серти дон босьттöг му участоксö, да вузасьöмыс лоö артмытöмöн, вузасьöмас кö участвуйтіс кык участвуйтысьысь этшаджык морт.

III. Стрöитчöмкöд йитчытöм могъяс вылö гражданалы му участокъяс кöртымö сетöм

13. Стрöитчöмкöд йитчытöм могъяс вылö му участок кöртымö сетöм йылысь гражданинлöн шыöдчöм вылö подуласьöмöн Агентство йöзöдö индöм му участок гражданалы кöртымö сетöм йылысь юöрсö "Республика" газетын.
14. Стрöитчöмкöд йитчытöм могъяс вылö му участок кöртымö сетöм йылысь гражданаöн шыöдчöмъяссö мöдöдан кадколаст, – тайö Пöрадоклöн 13 пунктын индöм юöрсö Агентствоöн йöзöдан лунсянь öти тöлысь.

15. Стрöитчöмкöд йитчытöм могъяс вылö му участок гражданалы кöртымö сетöмыс вузасьöм нуöдöм пыр вöчсьö сэк, кор индöм му участок гражданалы  кöртымö сетöм йылысь юöрсö Агентствоöн йöзöдöм бöрын тöлысь чöжöн лоас тайö му участоксö кöртымö босьтны кöсйысь гражданалöн öти шыöдчöмысь унджык.

16.  Стрöитчöмкöд йитчытöм могъяс вылö му участок сетöм йылысь шыöдчöм гражданинöн сетöм бöрын вежон чöжöн Агентство шыöдчö тайö му участоклысь мутасса проект лöсьöдöм да законодательствоöн индöм пöрадок серти вынсьöдöм могысь лöсялана меставывса асвеськöдлан органö, кодлöн мутасын лоö тайö му участокыс.

17. Му участоклысь мутас проектсö индöм пöрадок серти вынсьöдан лунсянь кык вежон чöжöн Агентство примитö решение да юöртö шыöдчысьлы:
1) федеральнöй законодательствоöн урчитöм пöрадок серти вузасьöмсö нуöдöм йылысь (эм кö стрöитчöмкöд йитчытöм могъяс вылö  му участоксö кöртымö босьтны кöсйысь гражданалöн öти шыöдчöмысь унджык);

2) стрöитчöмкöд йитчытöм могъяс вылö му участоксö шыöдчысьлы кöртымö сетöм йылысь вузасьöм нуöдтöг;
3) стрöитчöмкöд йитчытöм могъяс вылö му участок кöртымö сетöмын подулалöмöн öткажитöм йылысь.

18. Стрöитчöмкöд йитчытöм могъяс вылö му участок сетöмын подулалöмöн öткажитöм йылысь Агентстволöн решениеын индыссьö му участок сетöмын öткажитöмлöн помкасö гöгöрвоöдöм.

19. Стрöитчöмкöд йитчытöм могъяс вылö вузасьтöг му участок кöртымö сетігöн Агентство кырымалö гражданинкöд му участок кöртымö сетöм йылысь сёрнитчöм индöм гражданинöн му участоклысь кадастрöвöй карта (план)  сетöм бöрын вежон чöжöн.

Комиöдіс   Афанасьева Е.Е.

4 790 пас

